
    РакI-ракIалъ  баркула районалъ-
ул прокуратураялъул хIалтIухъабазда 
Россиялъул Федерациялъул прокурату-
раялъул хIалтIухъанасул къо. Прокура-
тураялъул  хIалтIухъабаз тIубазабулеб 
захIматаб, жавабияб,  гIадамазул пара-
халъи, гьезул ихтиярал цIуниялъе гьа-
булеб хIалтIи чара гьечIого хIажатаб 
буго киназего. Районалда такъсирчилъи 
биччангутIиялъе, законазул тIалабал 
цIуниялда хадуб  хъаравуллъи кквеялъе 
нужеца кIудияб хIалтIи гьабулеб буго.

    Гьарула щулияб сахлъи, халатаб, 
талихIаб гIумру, роцIцIараб зоб, хIалтIулъ 
хадурккунги лъикIал хIасилал,  бакълъула-
зул гIумру законалъул нухда бергьенлъиял-
да бачине къуват ва сабру. 

  «Гумбет район» муниципалияб 
районалъул бетIер 

ХIажимурад МухIамадов

ХIурматиял «Гумбет» 
газеталъул хIалтIухъаби!

РакI-ракIалъ баркула 
нужеда профессионалияб 
байрам – Россиялъул печа-
талъул къо.

Гьанжесеб дунял  цебе-
чIезабизе захIмат буго хал-
къияб информациялъул 
алаталги гьечIого. Пресса-
ялъ, телевизоралдасан ва 
радиоялдасан передачабаз, 
интернеталъ щибаб къо-
ялъ нилъее баян гьарула 
ахирисел харбал, лъугьа-
бахъинал.

Нужехъ гIинтIамун, 
нужер щвалде щвараб ин-
формациялъухъ ралагьун 

рукIуна. Лъугьа-бахъу-
нелде агъаз гьечIолъи 
биччангутIи, чIван 
къотIараб гражданскияб 
позиция, цIиябщиналде 
кIваркьей, ахIвал-хIал лъа-
забизе хIаракат бахъи-ки-
даго букIана журналиста-
зул махщалил кIварбугел 
рахъаллъун. РакIчIола 
социалиябгун экономи-
кияб ва культурияб рахъ-
алъ цебетIеялъул, рекъел 
щула гьабиялъул, цолъи 
ва разилъи букIиналъул 
масъалаби тIуразариялъе 
районалъул газеталъул 
журналистазул махща-
лилаб хIаракатчилъиялъ 

хадубккунги квербакъи-
зе букIиналда. Биччанте 
нужеца заманги къуват-
ги кьун гьабулеб къима-
таб хIалтIи хадубккунги 
тIегьазе, Россиялъул жур-
налистикаялъул лъикIал 
гIадатал цIунизе, гIагараб 
мацIалде рокьигун берба-
лагьи гьабизе.

    Гьарула нужее щули-
яб сахлъи, талихI ва твор-
ческияб хIалтIулъ бергьен-
лъаби!

  «Гумбет район» му-
ниципалияб районалъул 

бетIер ХIажимурад
 МухIамадов

БаРкИял

13 январь – Россиялъул
 печаталъул къо

Прокуратураялъул 
хIалтIухъабазда

 баркула

2018 соналъул 12 янва-
ралда Гумбет районалда 
тIобитIана журналистазул 
махщалилаб байрам – Росси-
ялъул печаталъул къоялъул 
хIурматалда рохалилаб дан-
делъи. Байрамалъулал тадби-
рал ана Гумбет районалъул 
информациялъул отделалда.

Журналистазда махщалилаб 
байрам баркана Гумбет райо-
налъул бетIерасул заместитель 
Рамазан АхIмаднабиевас.

«Гумбет район» муни-
ципалияб районалъул бетIер 
ХIажимурад МухIамадовасул, 
районалъул киналго нухмалъ-
улезул ва дирго рахъалдасан 
баркула нужеда Россиялъул пе-
чаталъул къо, гьарула хIалтIулъ 
бергьенлъаби. Печаталъул 
рагIул кидаго букIана жиндиего 
хасиятаб рахъ, магIна, гIакълу, 
мурад. Халкъияб информаци-
ялъул электронниял тайпаби 
раккун ругониги, газетазул ва 
журналазул жамгIияб кIвар 
гIодобе ккун гьечIо. Басмабазда 
нилъеца цIалула лъугьа-бахъ-
иназе къимат кьурал, анализ 
гьабурал ва цогидалги мате-
риалал. Газеталъул кIвар буго 
нухмалъулезул хIаракатчилъи, 
улкаялъул, республикаялъул, 
районалъул бутIрузул полити-
ка, халкъалъул пикраби загьир 
гьаризе. Гьарула пачалихъияб 
кIваралъул ишлъун кколеб, ну-
жер хIаракатчилъиялъулъ цIия-
цIиял бергьенлъаби», - ян абуна 

Рамазан АхIмаднабиевас.
Журналистазда гьединго 

баркана «Гумбет» газеталъ-
ул бетIерав редактор ХIамзат 
ГIизудиновасги.

«ЖамгIияб цебетIей ва куль-
тура тIадегIанаб даражаялде 
бахиналъе квербакъи гьабу-
на хъвай-хъвагIай ва басмаби 
раккиялъ, Россиялда газета 

къватIибе биччазе байбихьа-
на 1703 соналъул 13 январалда 
Петр Первыясул указалда рекъ-
он.      (Ахир - 2 аб. гьумералда)

Бакълъулазул Басма – халкъалъул таРИх

Щуабилеб нухалъ – Инхоса ГIали-хIажиясул премия
Россиялъул печаталъул къо кIодо гьабуна бакълъулазул ракьалда

Афгъаналъулазе 
кумек, нухлулал 

хвасар гьари, араб 
соналъул хIасилал 

ХIариб мегIералъул 
асирал

Маданияб тIалаб 
тIобитIулаго

Зулмуялде 
дандечIеялъул 
ахIиялда гъоркь

2018 соналъул 9 янва-
ралда Гумбет районалъул 
бетIерасул заместитель Рама-
зан АхIмаднабиевас хIалтIулаб 
совещание тIобитIана федера-
лиял, республикаялъулал ва 
муниципалиял гIуцIабазул ва 
учреждениязул вакилзабиги 
гIахьал гьарун. Районалъул 
бетIерасул заместитель Рама-
зан АхIмаднабиевас киназда-
го цоги нухалъ баркана тIаде 
щвараб 2018 сон ва гьарана 
цIияб соналда бергьенлъаби, 
икъбал.

   Районалъул бетIерасул ку-
мекчи МухIамад Хъарагишиевас 
бицана районалъул администра-
циялда хъулухъалъулал хиса-ба-
сиязул.

   Районалъул гIадамал со-
циалияб рахъалъ цIуниялъул 
управлениялъул нухмалъулев 
МухIамадрасул Эсенбулатовас 
абуна законалда рекъон бигьалъ-
аби щолезе, инвалидазе гIарац 
кьунилан, цогидалги социалиял 
хIалтIаби гьарунилан.

   «Араб соналъ кIиго аф-
гъаналъуласе щвана рукъалъул 
шартIал лъикIлъизариялъе сур-
сатал.  Пачалихъияб кумекалде 
хIажатал цогидал гражданазеги 
кумек гьабулеб буго», - ян бихьи-
забуна Эсенбулатовас. 

   «Гумбетовское ДЭП № 10» 
ОАОялъул нухмалъулев Мала-
чи Сурхаевас бицана ХIариб 
магIарда кIиабилеб январалъул 

къаси гIазу пун, гьенир хутIарал 
гIадамал хвасар гьариялъул.  
«Хасавюрт – Кьохъ» республи-
каялъул кIваралъул нухда гIазу 
пун ХIариб магIарда Данухъ 
росдада гIагарлъухъ хутIун ра-
тана Болъихъ районалъул Гъагъ-
алъ росулъа ичIгоял. ГIазул 
гIансиялъ цебехун нух бахъизе 
кIвечIого кIиго «Нива» автома-

шинаялда рекIарал поссажирал 
рукIана гьел. Хвасар гьариялъул 
хIалтIуда нухазул идараялъул 
бульдозералъ байбихьана 2 ян-
варалъул къаси сагIат 10 – ялда. 
ГIазуялдаса нух бацIцIад гьабу-
на ва 3 январалъул сагIат ункъо-
ялде тIабигIияб балагьалъукье 
ккарал хвасар гьаруна», - ян абу-
на Сурхаевас.

   Данделъиялда учреждения-
зул ва гIуцIабазул хIалтIухъабаз 
2017 соналъул хIасилазул ва 2018 
соналъе планазул бицана.  2017 

соналъ районалда рагьана фут-
бол хIалеб гьитIинаб кIиго бай-
дан,  тIоритIана анцI-анцI спор-
тивиял тадбирал. Районалъул 
ахихъабаз бакIарана 4485 тонна 
пихъ, цIикIкIун гIезарун руго 
росдал магIишаталъул цогидал 
нигIматалги. Социалиябгун эко-
номикияб цебетIеялъул рахъалъ 
Гумбет район буго хIалтIи лъикI 

гIуцIарал муниципалитетазда 
гьоркьоб.

Данделъиялъул хIасилал 
гьарулаго, районалъул бетIера-
сул заместитель Рамазан 
АхIмаднабиевас  киналго ахIана 
киса-кибего хIалтIи жеги лъикI 
гIуцIизе, тIадегIанал хIасилал 
росизе, щивас жиндаго цере 
чIахIиял масъалаби лъун, гьел 
гIумруялде рахъинаризе.

«Гумбет» РИО

   9 январалда Гумбет 
районалда тIобитIана Рос-
сиялъул Федерациялъул 
президент вищиялъул 
рахъалъ хIалтIулаб груп-
паялъул данделъи. Гьеб 
рагьана ва бачана Гумбет 
районалъул бетIерасул 
заместитель Рамазан 
АхIмаднабиевас.

   Районалъул терри-
ториалияб рищиязул ко-
миссиялъул нухмалъулев 
ГIабдулмажид Амагаевас 
хIалтIулаб группаялъул щи-
вав членасда бичIчIизабуна 
рищиязул хIакъалъулъ зако-
налъул кIвар бугел бутIаби 
ва гьаркьал кьеялъул рахъ-
алъ гражданазул ихтиярал 
цIуниялъул къагIидаби.

     Гумбет районалда 
гIуцIун буго Россиялъ-
ул президент вищиялъул 
рахъалъ хIалтIулаб группа. 
Рищиял рукIине руго 2018 
соналъул 18 марталда. Ул-
каялъул бетIер вищиялъул 
хIакъалъулъ суал гьедин-
го борхун букIана 2017 
соналъул 28 декабралда 
тIобитIараб Гумбет райо-
налъул депутатазул Собра-
ниялъул сессиялдаги. «2018 

соналъул 18 марталда Рос-
сиялъул халкъалъ вищизе 
вуго улкаялъул президент. 
Гьеб суал щивав россия-
насда бараб буго, щай абу-
ни, нилъер кIудияб пача-
лихъалъул къисматалъулъ, 
гьелъул букIинеселъулъ 
щивасул жавабчилъи бу-
гелъул. Фашизмалда тIад 
бергьенлъи босараб, дунял 
къавудаялдаса эркен гьа-
бураб халкъ мустахIикъаб 
буго лъикIабщиналъе. 
Киналго россияназда ца-
дахъ, Гумбет районалъул 
гIадамазги тIубазе ккола 
жидерго гражданлъиялъу-
лаб ва конституциялъулаб 
налъи – 2018 соналъул 18 
марталда Россиялъул прези-
дент вищиялъул рищиязда 
гьаракь кьей», - ян абуна Ра-
мазан АхIмаднабиевас.

   Россиялъул прези-
дент вищиялъул рахъалъ 
хIалтIулаб группаялъ, 
Гумбеталда гьоркьоса 
къотIичIеб, цокIалаб хIалтIи 
гьабулеб буго рищия-
зул хIакъалъулъ законал 
гIадамазда ричIчIинариялда 
хурхун.

«Гумбет» РИО

Гумбет районалда тIобитIана Россиялъул 
президент вищиялъул 

рахъалъ хIалтIулаб группаялъул данделъи 

2018 соналъул кIиаби-
леб январалда къаси 
ХIаригабурлъухъ гIазул 
пуй-чIваялъулъ къан 
хутIана Хасавюрталдаса 
Болъихъ мухъалъул Гъагъ-
алъ росулъе сапар бухьа-
рал нухлулал. Гьел хвасар 
гьаризе къватIире рахъа-
на Бакълъулазул мухъалъ-
ул низам цIунулел ва ну-
хал къачIалел идарабазул 
хIалтIухъаби. Сордоялъ 
гIазул гIансалги рорлъун, 
лъабабилеб январалъул ро-
гьалилъ кIвана гьезда къва-
рилъи ккарал гIадамал нахъе 
рачине.

Рекъав Тимурил боял 
гIунараб габурлъи…
ХIаригабурлъи буго ралъдал

гьумералдаса кIиазаргоялда-
саги цIикIкIун метралъул 
манзилалъ борхалъуда бугеб, 
риидалцин цIакъго цIорораб, 
кьварараб гьава-бакъалъул 
ва тIабигIаталъул ракь. Та-
рихиял тIахьазда хъван буго, 
Дагъистаналде чабхъен гьабу-
рав Рекъав Тамерланил боял 
гIунанин 1396 соналда гьеб 
магIардайилан.

Низам цIунулезул вакилза-
баз «Гумбет» басмаялда лъаза-
буна 2 январалъул сагIат 22.00 
тIубараб заманалда жидеде 
ахIи щванин ХIаригабурлъухъ 
гIазул пуй-чIваялъул гъоркь-
лъалида гIадамал хутIун ру-

гилан. Гьелдаса хадур нухлу-
лазе кумек гьабизе къватIиве 
вахъана низам цIунулезул 
ункъо хIалтIухъан. Гьезда ца-
дахъ, бульдозергун, къварилъ-
иялде ккарал хвасар гьаризе 
къватIире рахъана Бакълъула-

зул мухъалъул нухал къачIалеб 
идараялъул хIалтIухъабиги.

Бульдозералда гуро-
ни, нух бахъизе кIолареб 

пуй-чIвай
 «Гумбетовское ДЭП № 10» 

ОАОялъул нухмалъулев Ма-
лачи Сурхаевас бицана нух-
лулал Данухъ росдадаса 2-3 
километраялъ рикIкIада бугеб 
НакIкIирохь абураб бакIалда 
хутIун ратанин гIазулъ къани-
лан. КIиго нуцIа бугеб цо ва 

ункъо нуцIа бугеб цоги «Нива» 
машинабазда рачIунел рукIун 
руго сапарчагIи. 

Бакълъулазул нухлул ин-
спекциялъул бетIер, полици-
ялъул капитан Расул Ахку-
беговас баян кьуна, гIазулъ 

къан чагIи хутIун ругилан 
жидеде хабар щварабго, поли-
циялъулал кIиго машинаялда 
къватIире рахъанилан. Да-
нухъе щолеб бакIалда гьел ма-
шинабиги къан хутIун, низам 
цIунулел хIалтIухъаби лъелго 
ун руго къварилъи ккарал ру-
геб бакIалде. ЦIорорал нухлу-
лазе хинаб ретIел, гIазу бухъизе 
булдул ва цоги хIажатабщинаб 
босун буго гьез.

ГIазул пуй-чIваялъ ма-

шинаби рахчизе лъугьин-
дал, нухлулал кIалъан руго 
Дагъистаналда бугеб Росси-
ялъул гIорхъолъа рорчIарал 
ахIвал-хIалазул министер-
ствоялъул управлениялде. 
Гьез хабар лъазабун буго по-
лициялда. Газалъул цIатариялъ 
хIалтIизарулел машинаби тIаде 
чагIи щвезегIан ракун рукIун 
руго сапарчагIаз, гIуничIого 
рукIине. Амма цояб машина-
ялъур ругел чагIи газалъги 
квачалъги кIотинаризехъин ра-
танилан бицана Ахкубеговас.

Аргъваниса кIудияб буль-
дозерги бачун, гьелъ нухги 
бацIцIад гьабун, рачун руго 
гьениса нухлулал нахъе. Гьел 
гIазулъ къалелде дагьалъ цебе 
борчIун буго руччаби ва лъи-
мал рекIараб «Приора» маши-
на. Нухда хутIарал киналго 
гIолохъаби рукIанин абуна.

Щуго-анлъго сагIаталъ 
халат бахъараб, захIматаб 
хIалтIул хIасилалда 3 янва-
ралъул радакье мехалде, сагIат 
04.00 тIубараб гIужалде, нухда 
хутIарал гIадамазда тIаде щва-
на низам цIунулел ва нухал 
къачIалел хIалтIухъаби. Гьез 
гIазул асирал эркен гьаруна.

Гъагъалъ росдал 
жамагIаталъул вакилзабаз 
баркала загьир гьабуна нухда 
хутIарал жидер росуцоял хва-
сар гьаруралъухъ.

Хасалил заманалда 

ХIаригабурлъухъан хьва-
ди дагь гьабизе кколилан 
лъазабиял рукIуна нухлул 
хIалтIухъабазул. Амма кидаго 
гуро гIадамал гьел баяназухъ 
гIенеккулел. Гьединал ишаз 
квешал хIасилазде ккезеги 
рес буго. Аллагьас цIунаги 
киналгIаги нухазда кколел ба-
лагьаздаса. Амин.

СапарчагIи вертоле-
таз рахъарал хIужабиги 

рукIана
Цересел соназдаги чанцIул-

го ХIаригабурлъухъ гIазулъ 
къан хутIун рукIана нухлулал. 
Масала, 2013 соналъул 3-4 де-
кабралда МичIчIикIкIал абу-
леб ракьалде щолеб бакIалда, 
нухги гIазул пуй-чIваялъ 
бацун, нухда хутIана кIиго 
машина цIурав анцI-анцI 
чи: МелъелтIаса, Ингишоса, 
ЦIиликьа гIадамал. Гьел нух-
лулал гIазул гъоркьлъаликьа 
эркен гьариялъе цадахъаб 
хIаракат бахъана НахъбакIазул 
ва Бакълъулазул мухъазул 
нухазулгун полициялъул 
хIалтIухъабаз.

2002 соналда ХIаригабур-
лъухъ къан хутIарал гIадамал 
нахъе рачана, улкаялъул 
гIорхъолъа рорчIарал ахIвал-
хIалазул рахъалъ министер-
ствоялъул вертолетазул куме-
калдалъун.

ГIизудинил ХIамзат

РоРхатал мугIРузда Руго гIадамал

ХIариб мегIералъул асирал

2018 соналъул 2-3 январалда, гIазул пуй-чIваялъ нухги къан, цIоролъ хутIарав ичIго нухлулав хвасар гьавуна

2018 соНалъул 18 маРт - 
РоссИялъул пРезИдеНт вИщулеБ къо

Бакълъулазул гIумРу

Афгъаналъулазе кумек, нухлулал хвасар гьари, араб 
соналъул хIасилал 

Гумбет районалъул бетIерасул заместитель Рамазан АхIмаднабиевас 
тIобитIана щибаб анкьилаб данделъи

Конституциялъулаб налъи 
тIубай - жавабияб масъала

«Гумбет» газеталъул хIал-
тIухъабаз 19  февралалда гIа-
хьаллъи гьабуна МахIачхъа-
лаялда Авартеатралда рахь-
дал мацIалъул Халкъаз-
да гьоркьосеб къоялъул 
хIурматалда тIобитIараб, 
байрамалъулаб тадбиралда.

*    *    *
Дунялалъул цIар рагIарав 

гIалимчи, академик Ша-
мил ГIалиев 21 марталда 
вачIана Гумбет районалде. 
Гьев дандчIвана районалъул 
нухмалъулелгун, МелъелтIа 
гьоркьохъеб школалъул 
цIалдохъабигун.

*    *    *
Районалъул администраци-

ялъул коллегиялъул данделъи-
ялда гьоркьоб лъуна «Гумбет 
районалъул халкъияб инфор-
мациялъул алатазул бугеб хIал 
ва гьел церетIеялъе нухазул 
хIакъалъулъ» суал.

*    *    *
Дагъистан Республи-

каялъул бетIер Рамазан 
ГIабдулатIиповасул Указал-
далъун, хIалтIулъ босараб бер-
гьенлъиялъе гIоло, «Дагъистан 
Республикаялъул мустахIикъав 
ветеринарияв врач» абураб 
цIар кьуна Гумбет районалъул 
ветеринарияб управлениялъул 
нухмалъулев ГIали ГIалиевасе.

*    *    *
  «Дагъистан Республика-

ялъул мустахIикъал бакIал 
ралев чи» абураб цIар кьуна 
«Дорожный контроль» пача-
лихъияб казеннияб учрежде-
ниялъул инженер, МелъелтIаса 
СайгидахIмад Ибрагьимовасе.

*    *    *
     2017 соналъул 13 июлалда 

Гумбет районалъул бетIерасул 
ишал тIуразарулевлъун 
тана машгьурав спор-
тсмен, жамгIияв хIаракатчи 
ХIажимурад МухIамадов.

*    *    *
Дагъистаналъул бетIерасул 

Указалдалъун (11 июль) 
МелъелтIа росулъа Шарип 
Дайитмирзаев тIамуна Дагъи-
станалъул бетIерасда цебе бу-
геб гражданияб гIуцIиялъул ва 
инсанасул ихтияразул рахъалъ 
Советалъул жавабияв секре-
тарьлъун.

*    *    *
Гумбет  районал-

де кIиабилеб августалда 
хIалтIулаб сапаралъ вачIана 
ДРялъул рищиязул комисси-
ялъул секретарь Халид Ха-
лидов. Россиялъул халкъазул 
гIадатияб маданияталъул дан-
делъабазул залалда тIобитIана 
Бакълъул мухъалъул росабалъ 
гIуцIараб 38 участковияб ри-
щиязул комиссиялъул чле-
назул, росабазул бегавулза-
базул данделъи. Бицана 2018 
соналъул 18 марталда Росси-
ялъул президент вищиялде 
хIадурлъиялъул.

*    *    *
«Цогояб Россия» парти-

ялдасан  Россиялъул Пача-
лихъияб Думаялде депутат 
ГIабдулмажид Маграмов 
хIалтIулаб сапаралъ Гумбетал-
де вачIана ва гIадамал къабул 
гьаруна.

*    *    *
15 августалда районалъ-

ул депутатазул Собраниялъ-
ул сессиялда «Гумбет район» 

муниципалияб районалъул 
бетIерлъун вищана олимпи-
ялъул чемпион ХIажимурад 
МухIамадов.

*    *    *
Россиялъул МВДялъул 

ДРялъул жанисел ишазул Ми-
нистерствоялъул штабалъул 
инспекциялъул бетIерав ин-
спектор, МелъелтIаса Сайпу-
дин МухIамадгIалиевасе кьу-
на МВДялъул полковникасул 
тIадегIанаб цIар.

 *    *    *
Дагъистаналъул ва Чача-

назул имам Шамил гьаву-
ралдаса 220 сон тIубай кIодо 
гьабун Шималияб Кавказго 
гIахьаллъараб Шамил ракIалде 
щвеялъул къо тIобитIана Аргъ-
ваниб ГьацIакъали байданалда 
21 октябралда. Гьениб мажлис 
гьабуна, чуял риччана, спор-
талъул миллиял тайпабазул 
къецал тIоритIана. 

   Росабазул маданиябгун 
хIухьбахъиялъул центразда, 
библиотекабазда, школазда 
юбилеялда хурхун тIоритIана 
батIи-батIиял тадбирал.

*    *    *
  Дагъистан Республикаялъ-

ул Халкъияб Собраниялъул де-
путат НурмухIамад ГIалиевас 
27 октябралда ЦIиликь росулъе 
сапар бухьана ва гIадамал къа-
бул гьаруна.

*    *    *
   Шамил имамас 220 сон 

тIубаялъул хIурматалда Авар 
басмабазул цолъиялъул пресс-
тур тIобитIана. 21 октябралда 
журналистал щвана Кавказалъ-
ул тIоцевесев имам вукъараб 
бакIалде, гендерил къварилъ-
ухъе, АхIулгохIде, Имаматалъ-
ул хъалалъун букIараб Аргъва-
нире.

*    *    *
Халкъазул цолъиялъул 

къоялъ «Гумбет» газеталъул 
бетIерав редактор, Россиялъул 
хъвадарухъабазул Союзалъ-
ул член ХIамзат ГIизудиновас 
гIахьаллъи гьабуна Северияб 
Кавказалъул Федералияб окру-
галъул тахшагьар Пятигорск 
шагьаралда тIоритIарал Росси-
ялъул халкъазул миллиял ли-
тературабазул фестивалалда ва 
Лермонтовасулал цIалиязда.   

*    *    *
 22 ноябралда Бакълъулазул 

районалъул «Гумбет» газеталъ 
65 сон тIубаялъул хIурматалда, 
Россиялъул халкъазул 
гIадатияб маданияталъул Гум-
беталъул централъул данделъ-
абазул залалда тIобитIана авар 
мацIалъул, адабияталъул ва ма-
данияталъул фестиваль.

   Байрамалъулал тадбиразда 
ва фестивалалда гIахьаллъана 
15 районалдаса ва шагьарал-
даса делегациял, творческияб 
интеллигенциялъул вакилза-
би, гIалимзаби, хъвадарухъаби, 
культураялъул хIалтIухъаби ва 
цогидалги. 

*    *    *
Россиялъул халкъазул 

гIадатияб маданияталъул Гум-
беталъул централъул нух-
малъулев, Дагъистан Респу-
бликаялъул культураялъул 
мустахIикъав хIалтIухъан На-
бигула АхIмадибировасе щва-
на «Рецул къо» абураб виде-
офильмалъе XV регионалияб 
конкурсалда лъабабилеб бакI. 

Централъеги щвана лъабаби-
леб даражаялъул дипломал 
кIиго батIияб номинациялда. 

*    *    *
ТIолгороссиялъул выстав-

каялда Гумбет районалъул 
гIияхъабазе медалал кьуна. 
«Мехельтинский» СПКялъе 
кIиго меседил, «Овцевод» 
КФХялъе кIиго гIарцул меда-
лал щвана.

*    *    *
8 октябралда Бабаюр-

талъул зонаялда бугеб 
ЦIияб ЦIиликь кIодо гьа-
буна росдал магIишаталъул 
хIалтIухъанасул къо. Гьенив 
Шамил имамги ракIалде щве-
завуна, мини-футболалъул 
байданги рагьана.

*    *    *
  Гумбет районалъул ма-

шинабазулгун технологиязул 
станциялъул нухмалъулев Пах-
рудин ГIалихIажиевасе кьу-
на регионалияб цебетIеялъул 
«Перспектива» фондалъул 
жамгIияб шапакъат - «Региона-
зул меседил фонд» орден. 

*    *    *
   2017 сон лъазабун букIана 

экологиялъул лъагIеллъун. Ха-
савюрт – Кьохъ шагьранухлул 
Сагъри-МелъелтIа участка-
ялда нухлул рагIаллъабазда 
районалъул учреждениязул, 
гIуцIабазул хIалтIухъаби, ро-
сабазул гIадамал, школлъимал 
рахъун, субботникал гьарун, 
гъутIби чIана.

*    *    *
КастIаниб бан рагIалде 

бахъана ва хIалтIизабизе кьу-
на 53 метр халалъи, 13 метр 
гIеблъи бугеб кьо. 

*    *    *
Шагьид АхIмад-хIажи 

ТIагьаев ракIалде щвезавун, 
20 маялда Килалъ росулъ ра-
гьана Абулмуслим шайихасул 
цIар кьураб мадраса ва торгIо 
хIаялъул къецал тIоритIана.

*    *    *
   6 декабралда цIи гьа-

бун къачIараб «МелъелтIа» 
подстанция хIалтIизе бич-
чаялда бан рохалилаб тад-
бир тIобитIана. Гьенир 
гIахьаллъана районалъул бетIер 
ХIажимурад МухIамадов, 
ДРялъул Халкъияб Собрани-
ялъул депутат НурмухIамад 
ГIалиев, «Дагъистаналъул се-
тевияб компания» АОялъул 
бетIерав инженер МухIамад 
Къурбанов ва цогидалги.

*    *    *
 Маданиябгун сахгьариялъ-

ул кIалгIаялда аскIоб рагьана 
цIияб мажгит. Аллагьасул рукъ 
рагьиялда гIахьаллъана Гумбет 
районалъул нухмалъулелги. 

*    *    *
МахIачхъалаялда тIобитIа-

раб «Бищун лъикIаб инноваци-
оннияб лъайкьеялъул проект» 
республикаялъулаб конкурсал-
да лъабабилеб бакI ккуна Игьа-
ли школалъул информатика-
ялъул мугIалим МуртазагIали 
ХIажимурадовас.

*    *    *
Россиялъул халкъазул 

гIадатияб маданияталъул 
Гумбеталъул централъул дан-
делъабазул залалда тIобитIана 
«Бищун лъикIав классалъ-
ул нухмалъулев» конкурс. 
ЧIахIиял классазул нухмалъ-
улезда гьоркьоб тIоцебесеб 

бакI Хадижат МухIамадовалъ 
(ЧIиркъатIа гьоркьохъеб 
школа), байбихьул класса-
зул нухмалъулезда гьоркьоб 
тIоцебесеб бакI Шагьрузат 
Къурбановалъ (МелъелтIа ас-
лияб школа) ккуна.

*    *    *
ЧIиркъатIа гьоркьохъ-

еб школалъул 11 клас-
салъул цIалдохъан Ражаб 
ГъазимухIамадовасе ва 9 клас-
салъул цIалдохъан Жамиля 
МухIамадовалъе бергьенлъи 
щвана физикаялъул республи-
каялъул олимпиадаялда.

*    *    *
Регионазда гьоркьосеб 

слеталда бергьана Игьа-
ли гьоркьохъеб школалъ-
ул цIалдохъаби Хадижат 
СайгидмухIамадова, Гогьар 
Тажудинова, гьединго коман-
даялъул нухмалъулев Сайгиду-
ла СайгидмухIамадов.

*    *    *
Игьалиб кIодо гьабуна Чу-

палав гьавуралдаса 140 сон 
тIубаялъул юбилей. Гьениб 
тIобитIана Игьалиса Чупаласул 
асарал рикIкIиналъул конкурс.

*    *    *
Республикаялда бищун 

лъикIаблъун рикIкIана Гум-
бет районалъул цIа ккеялдаса 
цIуниялъул № 45 идара ва ша-
пакъатал кьуна.

*    *    *
 Дагъистаналъул халкъияв 

шагIир ЦIадаса ХIамзат гьа-
вуралдаса 140 сон тIубаялъул 
хIурматалда, Россиялъул хал-
къазул гIадатияб маданияталъ-
ул залалда тIобитIана кучIдул 
рикIкIиналъул конкурс. 

*    *    *
   «ЛъагIалил учитель – 

2018» конкурсалда тIоцебесеб 
бакI Нурият АхIмадовалъ 
(ЛъаратIа), кIиабилеб бакI 
ПатIимат МаламухIамадовалъ 
(Гъоркь Инхо), лъабабилеб бакI 
Гулисат Сулаймановалъ (Игьа-
ли) ва Кумсият Базаргановалъ 
(Гьарадирихъ) ккуна.

*    *    *
  Халкъазда гьоркьоб физ-

культураялъул ва спортивияб 
хIалтIи лъикI гIуцIи мурадал-
да, Гумбет районалъул 16 ро-
сулъ рагьана физкультуриял-
гун спортивиял клубал.

*    *    *
Гъоркь Инхо росулъа 

АхIмаднаби МухIамадов вахъ-
ана Абу-Даби шагьаралда 
ТIолгодунялалъул «Большой 
шлем» ABU DHABI GRAND 
SLAM JIU-JITSU WORLD 
TOUR турниралда чемпион-
лъун.

*    *    *
Салуда хIалеб волейбо-

лалъул рахъалъ Дагъиста-
налъул анцIул чемпион, Ба-
кьулъ Гьарадирихъа МухIамад 
МухIамадов вахъана торгIо 
хIаялъул Россиялъул чемпион-
лъун.

*    *    *
МелъелтIа лъималазул-

гун гIолилазул спортивияб 
школалъул цIалдохъан На-
бигула Астимиров вахъана 
ТIолгороссиялъул турни-
ралъул призерлъун (40ялдаса 
цIикIкIун кг. цIайиялда лъаба-
билеб бакI).

*    *    *
   Сурдлимпиялъул хIаязда 

тхэквондоялъул рахъалъ 
гIарцулав призерлъун вахъа-
на Аргъвани росулъа Шамил 
ИсхIакъов. Самсуналда (Тур-
ция) тIоритIана сурдлимпиялъ-
ул хIаял.

*    *    *
Аргъвани росулъа ХIажи-

мурад ХIажиев гIахьаллъана 
кадетазда гьоркьоб эркенаб гу-
гариялъул рахъалъ Европаялъ-
ул чемпионаталда. КIиабилеб 
бакIги ккун тIадвуссана гьев 
Босния – Герцоговиналда 
тIоритIарал гьел къецаздаса.

*    *    *
Килалъа цIар рагIарав 

речIчIухъан ГIабдулмутIалип 
Гъайирбегов вахъана ММА-
ялъул рахъалъ цин Россиялъул, 
хадув Дунялалъул чемпион-
лъун.

*    *    *
МелъелтIа ДЮСШял-

да тIоритIана Ингишоса 
насихIатчи ва тренер Жаватхан 
Жаватханов ракIалде щвеялъ-
ул республикаялъулаб турнир 
(эркенаб гугари). Республика-
ялъул 17 районалдаса ва ша-
гьаралдаса 200 речIчIухъанас 
гIахьаллъи гьабуна гьениб. 
Гумбеталдаса 4 гугарухъанас 
ккуна призовияб бакI. Гьел 
ккола ГIабдула Бекмирзаев (25 
кг.) Шамил ГIабдурахIманов 
(31 кг.), АхIмад Тимисултанов 
(42 кг.), Набигула Астимиров 
(46 кг. цIайиялда чемпионлъун 
вахъарав).

*    *    *
Квержубараб рагъул спор-

тсмен, ЦIиликь росулъа Аюб 
Гьиматов гIахьаллъана То-
льяти шагьаралда тIобитIараб 
FIGHT NIGHTS GLOBAL 78 
турниралда ва Бразилиялдаса 
Майкель Факаодаса бергьана.

*    *    *
Санкт – Петербургалда 

тIобитIараб самбоялъул чем-
пионаталда гIахьаллъана 
Россиялъул армиялъул рагъ-
улав хъулухъчи ЧIиркъатIаса 
Шамил МухIамадбакъиров. 
Гьев вахъана 100 кг. щвезегIан 
цIайиялъул спортсменазда 
гьоркьов чемпионлъун.

*    *    *
Гъизляралда тIобитIараб 

турниралда МелъелтIаса Му-
радбег МухIамадовас бергьен-
лъи босана DAG LIONS 2 гре-
плингалъе 92 кг. цIайиялда.

*    *    *
Симферополалда тIобитIа-

раб ТIолгороссиялъул боксалъ-
ул турниралда бергьенлъи бо-
сана МелъелтIа росулъа ГIиса 
Бегаевас. Гьес тIубазабуна 
спорталъул мастерасул норма-
тив.

*    *    *
Квержубараб рагъул речI-

чIухъан Игьали росулъа Халид 
МуртазагIалиев Fight Nights 
Global 82 халкъазда гьоркьосеб 
турниралда 83,9 кг. цIайиялда 
бергьана Польшаялдаса 
хIалбихьи бугев спорсмен Гже-
гош Чивидаса.  

*    *    *
Гъоркь Инхоса АхIмаднаби 

МухIамадовас дагьал церегIан 
къояз грепплингалъул рахъалъ 
Москваялъул кубокалъе гIоло 
къецазда бергьенлъи босана ва 
кубок щвана.

ХIадурана Къурмагъиз 
ХIадисовалъ

лъагIалИл хIасИлал

2017 соналда Гумбет районалда ккарал кIвар бугел лъугьа-бахъинал

                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи 

Маданияб тIалаб тIобитIулаго
Россиялъул халкъазул 

гIадатияб маданияталъул 
Гумбеталъул централъул 
залалда цIияб 2018 сона-
лъул хIурматалда тIобитIана 
рохалилаб тадбир. Гьени-
ре ракIарун рукIана уч-
реждениязул, гIуцIабазул 
хIалтIухъаби, МелъелтIа 

кIиябго школалъул 
цIалдохъаби.

Баркиялъулаб кIалъай гьа-
буна районалъул культура-
ялъул, физическияб культура-
ялъул, спорталъул, гIолилазул 
политикаялъул, туризмалъ-
ул отделалъул нухмалъулев 
МухIамад ГIумардибировас. 
Отделалъул рахъалдасан гьес 

дипломал, грамотаби, барка-
лаялъулал кагътал кьуна Рос-
сиялъул халкъазул гIадатияб 
маданияталъул Гумбеталъул 
централъул, районалъул би-
блиотекаялъул, искусствоялъ-
ул школалъул хIалтIухъабазе.

Кьуна цIияб соналъул 
хIурматалда концерт. Це-

рерахъана «Гумбеталъул 
гьунарчагIи» творческияб 
къокъа, искусствоялъул шко-
лалъул «ГьитIинал магIарулал» 
ансамблялъул кьурдухъаби ва 
Гумбет районалъул халкъияб 
театралъул коллектив.

Къурмагъиз ХIадисова

  Ингишо росулъа Жамилат Халидовалъ гьарулеб буго 
кIийилаб, нодокаб, гьодил чIоло хъахIаб, квегIаб гIин халаса 
сун нахъа гIарти гIуж бугеб баси бихьарав чияс жинда лъа-
забеян.

гIакIа ахIулеБ Буго

  Председатель территори-
альной избирательной комис-
сии Гумбетовского района 
провел совещание с главами 
сельских поселений района и 
руководителями учреждений 
района по теме «Подготовка 
к проведению выборов Пре-
зидента РФ». Затрагивались 
вопросы создания штабов 
содействия избирательным 
комиссиям, создания ком-
фортной обстановки для го-
лосования, информирование 
избирателей, оснащения из-
бирательных участков ком-
пьютерами и принтерами, 
технологическим оборудо-
ванием, условий для работы 
участковых избирательных 
комиссий и другие вопросы, 
связанные с подготовкой и 
проведением выборов Прези-
дента РФ.

В целях обеспечения под-
готовки выборов Президен-
та Российской Федерации 18 

марта 2018 года, Гумбетовская 
ТИК в строгом соответствии 
с Федеральными Законами, 
организовал работу взаимо-
действия с соответствующи-
ми структурами, по вопросам 
актуализации сведений об из-
бирателях, содержащихся в 
территориальном фрагменте 
регистра избирателей.

В администрации Гумбе-
товского района создан штаб 
содействия ТИК, в подготовке 
и проведении выборов Прези-
дента России 18. 03. 2018 г.

Создана рабочая группа 
по актуализации сведений об 
избирателях, в составе заме-
стителя главы администрации 
района, работников миграци-
онной службы, загсового от-
дела, системного администра-
тора ТИК.    Особое внимание 
уделяется работе, направлен-
ной на выявление и устранение 
«двойных записей».

В ходе подготовки ТИК 

для представления сведений 
об избирателях в ИК РД, было 
выявлено много недостатков 
в представлении сведений со-
держащихся территориальных 
фрагментах сельских поселе-
ний, в сфере государственной 
регистрации актов граждан-
ского состояния, в работе ми-
грационной службы.

В ходе работы было обна-
ружено 43 «двойных записей». 
Вследствие работы их количе-
ство уменьшилось до 23, а за-
тем 15 человек, а к 10 января 
до 7 записей, которые оста-
лись вследствии программного 
стоя. 7 избиратель находится 
в территориальном фрагменте 
района, зарегистрированы в 
миграционной службе района, 
но удалить их записи с фраг-
мента «двойных записей» не 
удается.  

Абдулмажид Амагаев,
председатель 

Гумбетовской ТИК

Совещание территориальной избирательной 
комиссии Гумбетовского района

«Ниж – экстремизмал-
да ва террриризмалда дан-
де» абураб ахIиялда гъоркь 
МелъелтIа ДЮСШялъ-
ул спортивияб залалда 
тIоритIана лъайкьеялъул ва 
ДЮСШязул цIалдохъабазда 
гьоркьоб эркенаб гугариялъ-
ул къецал. 

Рагъулаб реццалъул къо-
ялъул хIурматалда тIоритIарал  
къецазда гIахьаллъана 2001 
ва хадусел соназ гьарурал, 17 
батIияб цIайиялъул спортсме-
нал. МелъелтIа ДЮСШялъул 
8 цIалдохъанас, ЦIияб Аргъ-
ваниб бугеб группаялъул 
ДЮСШялъул 5 цIалдохъанас, 
Игьалиб бугеб муниципали-
яб спортивияб школалъул 3 
цIалдохъанас тIоцебесеб бакI 
ккуна.

Къецазда судиялъи гьаби-
зе ахIун рукIана Казбек рай-
оналдаса республикаялъулаб 
категориялъул судиял ветера-
назда гьоркьоб гугариялъул 
рахъалъ дунялалъул чемпион Р. 

МухIамадханов ва Россиялъул 
спорталъул мастер С. ХIажиев.

Къецазда байбихьулаго, 
«Гумбет район» муниципали-
яб районалъул бетIер, олимпи-
ялъул чемпион  ХIажимурад 
МухIамадовасул рахъалдасан 
Дагъистаналда эркенаб гугари-
ялъул тIоцебесеб бакIалъе гIоло 
къецазул гIахьалчи, финалист 
Набигула Астимировасе кьу-

на хасаб шапакъат районалъул 
культураялъул, физическияб 
культураялъул, спорталъул, 
гIолилазул политикаялъул 
ва туризмалъул отделалъул 
нухмалъулесул заместитель 
НурмухIамад МухIамадовас. 

Къецазда бергьаразе кьуна 
дипломал ва медалал.

АхIмад ГIисаев

Зулмуялде дандечIеялъул ахIиялда гъоркь
Лъималазда гьоркьор эркенаб гугариялъул къецал

Гумбет районалъул гьор-
кьохъеб школалда тIобитIана 
ингилис мацIалъул мугIали-
мзабазул данделъи. Гьелъ-
ул хIалтIуда байбихьана 
11 классалда рагьараб дар-
салда мугIалимзаби гIа-
хьаллъиялдасан. Дарс кьуна 
ингилис мацIалъул мугIалим 

Рамазан МухIамадовас.
Хадуб дарсалъул хIасил 

гьабуна ва гьенир гIахьаллъана 
районалъул лъайкьеялъул от-
делалъул информацмялъул-
гун методикияб централъул 
нухмалъулев Загьид ХIусенов, 
гьебго централъул методист 
ГIабдула  МухIамадов, Ин-

гилис мацIалъул мугIалимал 
МухтарахIмад ГIабдулаев 
(ЛъаратIа СОШ), А. МухIа-
мадов (Килалъ СОШ), Х. 
ГIалихIажиева (ТIад Инхо 
СОШ).

«Гумбет» РИО

гIолохъаНлъИ аБула…

Ингилис мацIалъул мугIалимзабазул данделъи
кьаБулеБ Буго цIумуР

Бихьарас Халидовалда лъазабе

(Авал тIоцебесеб гьум.)
Гьев вукIана «Ведомости» 
газеталъул тIоцевесев редак-
торлъунги. СМИяз жамгIияб 
пикру загьир гьабула, жур-
налистазда абула ункъабилеб 
властилан, халкъалъул гьара-
кьин. ЛъикI хIалтIулел руго 
районалъул информациялъул 
отдел, газета, официалияб 
сайт. Гумбеталъул СМИялъ 
гIумруялде рахъинарула ре-
спубликаялъулал, федералиял 
СМИязулгун цадахъал проек-
тал.

Баркула отделалъул ва 
газеталъул киналго хIалтIу-
хъабазда Россиялъул печа-
талъул къо, гьарула махща-
лие камиллъи ва кинабго 
лъикIабщинаб», - ян абуна 
ХIамзат ГIизудиновас.

Районалъул бетIерасул за-
меститель Рамазан АхIмадна-
биевас тIадегIанаб махщалие, 
Гумбет район цебетIеялъулъ 
жигараб гIахьаллъиялъе, 
Дагъистаналъул журнали-
стикаялъул, культуриял, 
литературиял проектазда, 
республикаялъул жамгIияб 
гIумруялъулъ гIахьаллъиялъе 
гIоло ва махщалилаб байрам 
- Россиялъул печаталъул къо 

кIодо гьабун, районалъул адми-
нистрациялъул ХIурматалъул 
грамота кьуна «Гумбет» га-
зеталъул бетIерав редактор 
ХIамзат ГIизудиновас.

2014 соналдаса байбихьун, 
Гумбет районалъул журна-
листазе 13 январалда кьола 
журналистикаялъул бутIаялда 
Инхоса ГIали-хIажиясул 
цIаралда бугеб премия. Щуа-
билеб юбилеялъулаб премия 
кьуна 2018 соналда ХIамзат 
ГIизудиновас. 2017 соналъул  
хIасилазда рекъон гьеб премия 
щвана корреспондент ГIайшат 
Исламбиевалъе («Авар мацI 
ва маданият цIуниялъулъ ва 
цебетIезабиялъулъ лъураб 
бутIаялъе гIоло» номинациял-
да), художественнияв редак-
тор МухIамад МухIамадовасе 
(«Художественниял проек-
тазул хаслъиялъе ва цIиял 
информациялъулал техно-
логиязе гIоло» номинаци-
ялда), хIалтIухъан Марям 
МухIамадовалъе («ХIалтIуде 
жавабчилъиялъулаб бербала-
гьиялъе ва литературиял про-
ектазда гIахьаллъиялъе гIоло» 
номинациялда).

«Гумбет» РИО

Щуабилеб нухалъ – 
Инхоса ГIали-хIажиясул 

премия

18 маРта 2018 года - выБоРы пРезИдеНта РФ


